
Аннотация 
Ұсынылған мақалада ұлт-қамын жырлаған ақын Мағжан Жұмабаев туралы ой 

қозғалған. Ұлы ақынның өскелең ұрпаққа қалдырған тəрбие болар дүниелері аз емес. 
Мақалада келесі мақсаттар көзделген: жастарды Мағжан ақынның əдеби мұрасымен 
таныстыру, ұлттық құндылықтарды құрметтеуде зор рухани тəрбиеге қол жеткізу.  

Аннотация 
В данной статье затронута идея о поэте Магжан Жумабаеве, который в своих стихах 

воспевал судьбу народа. Великий поэт оставил немалое воспитательное наследие для 
подрастающего поколения. В статье предусмотрены следующие цели: ознакомить 
молодежь с литературным наследием поэта Магжана, достичь высокого духовного 
воспитания через уважение к национальным ценностям. 

Аbstract 
This article touches the idea of the poet Magzhab Zhymabaev who in his poems chanted 

the fate of the people. The great poet left considerable educational legacy for the younger 
generation. The article has the following goals: to acquaint the youth with the literary heritage of 
the poet Magzhan, to achive high spiritual education through respect for national value.  

Түйінді сөздер: ақын, Мағжан Жұмабаев, өмірбаян, өлең, тəуелсіздік 
Ключевые слова: поэт, Магжан Жумабаев, биография, стихотворение, 

независимость 

Мінекей, біз көп күн ойланып, толғанып. Біраз ақпараттар жинап, ой елегінен 

өткізіп. Бұрынғы қазақ халқымыздың басынан өткерген қиын-қыстау кезеңдерін еске 
түсіріп, саралап, оқып қарап отырсақ, қазақ тарихында қаншама батыр аталарымыз, ақын 
ағаларымыз, елім деп жанын қыршыннан қиған боздақтарымыз өте көп екен. Соның 
ішіндегі бүгін менің тілге тиек еткім келіп отырғаны, қазақ поэзиясының ірі өкілдерінің бірі 
Мағжан Жұмабаев. 

Мағжан бабамыз жайлы жинаған кішігірім жинақтарыммен бір үлкен көлемді 
шығарма жазғалы отырмын. Мағжан Жұмабаев 1893 жылы Солтүстік Қазақстан облысы, 
Булаев ауданы, Сасықкөл деген жерде туған. Бала кезінен өте зеректігі мен көзге түскен 
Мағжан төрт жасынан хат таниды. Қызылжардағы М.Бегішев ашқан медреседе 5жыл оқып, 
1910 жылы бітіреді. 1910-1913 жылдары Уфадағы «Ғалия» медересесінде оқиды. 1912 
жылы Қазан қаласында ұстазы, татар жазушысы Ғалымжан Ибрагимовтың көмегімен 
«Шолпан» атты тұңғыш жинағы басылып шығады. Осыдан соң М.Жұмаев Омбыдағы 
мұғалімдер семинариясына түсіп, 1916 жылы оны медальмен үздік аяқтайды. Семинарияны 
бітірген соң «Алаш» партиясын құруға қатысады. Өз өмірін осындай ізденіске, оқу, білімге 
арнаған Мағжан бабамыздың қазақ поэзиясына да қосқан үлесі аз емес. Жиырмасыншы 
жылдардың бірінші жартысында шығармашылық өнімді еңбекпен шұғылданған Мағжан 
Жұмабаев əйгілі «Батыр Баян»поэмасын жазады. Мұнымен тоқталып қалмай «Қорқыт», 
«Оқжетпестің қиясында», «Қойлыбайдың қобызы», «Ертегі» т.б. сияқты тамаша поэмалар 
тудырды. Мағжан «Педагогика» оқулығында халықтық педагогика мен психологияға 
талдау жүргізді. Мағжан поэзиясының жоғары идеялығы, отаншылдық, ұллтық рухқа толы 
болуы, өлеңдерінің ерекше бейнелілік, көркемдік формасы, жанашылдығы заманынан басы 
озық, ілгері кеткен ақын екендігін көрсетеді. Қысқа ғұмырын ел тағдырына арнап, Алаш 

ұранын аспандатып, халық игілігі үшін қара басын қатерге тігіп, күллі адамзаттық мүддесін 
көздеген Мағжан Жұмабаев замана сырын ашып, болашаққа жол сілтеген ұлт ақыны. [1, 2 
б.] 

Өмір шындығын поэзия шындығына айналдырып, таланты мен көрегендігі тоғысқан 
Мағжан ақынның туындыларын толыққанды талдап, санамызға сіңіре алған жоқпыз. 
Сондықтан зерттеген сайын зерттеуді қажет етіп, терең ойға, сырлы сезімге тұңғиық əлемге 
батырып жіберетін ақын өлеңдерін жүрек түкпіріне қонақтату-бүгінігі ұрпақ, бізідің 
еншімізде. 

Мағжан Жұмабаевтың өскелең ұрпақты тəрбиелеуге қосқан үлесі өте көп десем қате 
айтқандығым емес. Себебі елім деп, жерім деп шырылдап өткен бабамыздың үмітін біз 
қазіргі жастар ақтай алдық па? Мінекей осындай сұрақтар менің қөңілімді мазалайды. 
Себебі Мағжан Жұмабаев өскелең ұрпаққа яғни жас буын жастарға «Мен жастарға 
сенемін!» - деп, сенім артқан, осы ойын керемет өлең жолдарымен жеткізе білген ақын. Сол 
бойғы қиын қыстау кезеңдердегі Алаш жастарына рухани азық рухани күш, өміршең қуат 
пен сөнбес жалын сыйлаған Мағжан Бабамызды қайлаша құрметтемеске. Шетел ғалымы 
Цицерон былай деген екен «Шешеннің ең ұлы қасиеті қажет нəрсені ғана айту емес, 
сонымен бірге қажеті жоқ нəрсені айтпау». Мағжанда өлеңдерінде тек қажет нəрселерді 
ғана айтып, қажет емес сөздерді ойларды мүлде тілге тиек етпеген. Қандай поэмасы немесе 
өлеңдерінен қателік табу мүмкін емес себеі, барлығы өте сауатты жазылған. Қазақта 
мынадай керемет мақал бар ғой «Жүк ауырын нар көтереді, Ел ауырын ер көтереді» деген. 
Мағжан бабамызда Алаш жүгін, қазақтың басына түскен қиыншылығын, өскелең ұрпақ 
үшін жаным пида деп жастайынан оққа ұшқан ақынымыз. Бұл сөзімізге тереңірек тоқтала 
кететін болсақ сол бұрынғы əділетсіз кезеңдердегі «шаш ал десе бас алатын» басшылардың 
көп болуынан қазақ елі қуғын-сүргінге ұшырап, аштықтан қанша қырылып, алаш елін 
жұмыссыздық басып, бір тамшы су, бір үзім нанға зəру болған ата-бабаларымыз 1929-1940 
жылдардағы көрген қиыншылығы аз емес. Осындай зар-заман уақытында қазақтың 
қаншама мықты тұлғалары, ақын, жазушылары, жазықсыз, əділетсіз айыппен оққа ұшты. 
Мінекей бүгін біздің сөз қылып отырған дарынды тұлғамыз, «Алаш» партиясын құруға 
қатысқан, өскелең ұрпаққа үлкен тəрбие мен дүние қалдырып кеткен Мағжан Жұмабаев та 
осындай жалған айыппен яғни 1929 жылы «Алқа» атты жасырын ұлтшыл ұйым құрды деп 
сотталады. Шын мəнінде бұл əдеби платформаға қатысты үйірме болатын. 
Шығармашылықпен, айналысқан алғашқы он жылда ақ Мағжан Жұмабаев ұлт-азаттығын 
поэзияда ең терең қозғаған ақын болды. [2, 2 б.] 

Өкінішке орай, 1929 жылдан 1938 жылға дейінгі ақынның он жылдық ғұмырында 
шығармашылық үнсізідк орнайды. Осылайша елім деп жанын аямаған ақын 1938 жылы 
халық жауы деген «үштіктің» шешімімен жазықсыз атылды. Осындай қайғылы уақыттарды 
еске алғаннан кейін ақынның: 

«Тау суындай гүрілдер, 
Айбынды алаш елім дер, 
Алтын Арқа жерім дер, 
Мен жастарға сенемін!» -деген, өлең жолдары көкейімде сайрап қоя береді. [3, 2 б.] 
Ақын өскелең ұрпаққа тек тілмен ғана айтып кеткен жоқ, іспен де дəлелдеді, Алаш 

ұлын, келер ұрпақты арыстандай айбатты жолбарыстай қайратты деп бойға намыс, жігер 
бере білген ақын. Қазақтың қырық екі əліппесінен əріптерді теріп алып одан сөз, сөзден 
келер ұрпаққа үлкен тəрбие болар керемет өлең тудырған тауып айтқан, ұранымыз Алаш 
болуға, көздегеніміз көк аспан болуға, қолдан келсе Алаштың құрбаны болуға, 
иманымыздың тəрбиеміздің күшті болуына шақырған ақынылымыз Осындай мықты 
ақындарымыздың поэмаларын, өлең шумақтарын келер ұрпақтың бойына сеңіре білуіміз 
керек. Қазіргі уақытта біз осы өткен ғасырдың ашылып жатқан үлкен жұмбақтарын яғни он 
тоғызыншы жəне жиырмасыншы ғасырлардағы қазақтың ашаршылыққа қалай тап болғаны 
жəне сауатсыз, білімсіз қалып жатқан қазақ балаларының көзін ашам деп басы дауға қолған 
ұстаздарды да кездестіреміз. Қазақты алға жетелеймін деген талай ақын, жазушы, көзі 

ашық, көкірегі ояу ағаларымызды жазықсыз қырып салған. Əрине бұл сол ғасырлардағы 
сайсат болатын. Жиырмасыншы ғасырдың Ресей патшаларының əдейі қасақана, жорта 
ұйымдастыруымен біз қазақ халқы Алаш партиясын құрған ұлы тұлғарымыздан айырылып 
отырмыз. Ал, қазір жиырма бірінші ғасыр. Аллаға шүкір Қазақстан деген үлкен 
мемлекетіміз бар.Тəуелсіздігіміз бар. Біз қазақ жастары осы өзіміздің мемлекетімізді құруға 
атсалысқан аға-көкелерімізді, батырларымызды ешқашан ұмытпауымыз керек. Ол 
кісілердің бізге қалдырып кеткен қаншама мұралары баршылық. Соның ішінде осиеттер, 
нақыл сөздерін ұмытпауымыз керек. Себебі нақыл сөздері , əдет-ғұрыптары, мақал-
мəтелдері біздің рухани азығымыз. Ел басымыз Нұрсұлтан Ə.Н. халыққа жолдау 
бағдарламаларынан «Рухани Жаңғыру» деген үлкен қолға алған жобаны көреміз. Əрине бұл 
жобаның қазіргі қазақ жастарына өте көп пайдасы бар. Тарихтағы ұмытылып кеткен 
нəрселерді қейта қарап, оқып, зерттеуге үлкен мүмкіншілік бар. Осы «Рухани жаңғыру» 
жобасымен таныстыру барысында елбасымыз «Алаш» партиясы жайлы сөз қозғаған кезде: 
«Көздерінде от ойнар, 

Сөздерінде жалын бар, 
Жаннан қымбат оларға ар, 
Мен жастраға сенемін!»- деп, Мағжан Жұмабаевтың осы «Мен жастарға сенемін!» 

өлеңімен ойын қортындылаған болатын. Ұлы Абай салған даңғыл жолды жалғап,бүгінгі 
күнге анық қалуға жарайтын сөз қалдарған қазақ поэзиясының хас шебері, Алаш 
қозғалысының көрнекті өкілі Мағжан Жұмабаевтың ақындық, азаматтық тұлғасы өз 
бағасын алды деп ойлаймыз. Жəне «Мен жастарға сенемін» өлеңіндегі өміршең қуат пен 
сөнбес жалын жас ұрпаққа рухани күш беріп, қазіргі таңда өмірлік ұрандарына айналды 
деуімізге болады. Ақын елінің жастарын рухани құндылықтарға, сарқылмас жан азығына 
жетелер болашақтың бағдаршамына айналғаны сөзсіз «Мен жастаға сенемін» өлеңі атүсті 
оқып, жаба салатын, жай қабылдайтын дүние емес, бүкіл бір ұлтты бір арнаға ұйытып, 
халықты сүюге, ел үшін бар күш-жегірін жұмсайтын жас буындар тобын қалыптастыруға 
ықпал ететін тағылым көзі екенін көкейімізге түйіп, көңілімізге бекітіп, санамызға 
сіңіруіміз қажет. Сонымен Мағжан Жұмабаев өскелең ұрпаққа «Оқу – білім бұлағы, Білім 
– өмір шырағы» деп, шырылдап өткен дана жəне дара тұлғамыз. Бұл Мағжан бабамыз бізге, 
қазақтың қара домалақ балаларына «Білімі жоқ ұл – жұпары жоқ гүл» екенін дəлелдеп 
көрсетіп кетті. Мағжан Жұмабаев өскелең ұрпаққа қалдырған тəрбие болар дүниелері аз 
емес. Біз соны ұмытпауымыз керек. Əрдайым осы қымбат, бағалы поэма, өлеңдерін бізге 
келесі ұрпаққа анық, жүректерінен орын алатындай қылып жеткеізуіміз қажет. Қазақта 
керемет сөз бар: «Тіліңмен жүгірме, біліммен жүгір» деген. Біз тəуелсіз елідің жастары 
ауақытымызды басқа өткізбей, қазақ елінің болашағы үшін əрдайым ізденісте яғни 
ақылымыз тозбайтын тон, біліміміз таусылмайтын кен болуы қажет. «Тоқсан ауыз сөздің 
тобықтай түйіні» елім деп, жерім деп, болашақ ұрпақ үшін деп, еңбек еткен зар-заманның 
əділетсіз тағдырына қарсы тұрып, қазақ елінің құрылуына, дамуына үлес қосқан Мағжан 
Жұмабаев секілді батыр да білімді ата – көкелерімізді өскелең ұрпақ, ұмытпауымыз қажет. 
Қолдан келсе ұлықтап , керемет дүниелерін оқып- оқып бойымызға сіңіре білуіміз қажет. 
Біздің, қазақ жастарының мойынында үлкен жүк бар ол бізге сенім артқан «Мен жастарға 
сенемін» деген Ұлы Мағжан ұраны бар. Сіз бізге сеніңіз Мағжан баба! Елін сүйген біздей 
өскелең ұрпағы бар елдің ертеңі айқын, келешегі кемел, болашағы жарқын. Себебі, біз 
Мағжан сенген жастармыз. Жұдырықтай жүрегіммен, алақандай өз ойымды қорыта келе 
Мағжан бабама өлең, арнау арнаймын: 

«Жыртылғанда «жұртым» деп жең жағаң, 
Ұмтылды алға соныңнан ерген қоғам. 
Аспаныңа күн болар түнек басқан, 
Жастарына жалынды сенген бабам. 
Тəлкегін мың көрсең де ,келте күннің, 
Жан сезімнің пернесін шерте белдің. 
Ғажап ақын жастарға сеніп өткен, 

Аманатын ақтармыз сол сенімнің!» - деп, өз ойымды аяқтаймын. 

Аннотация 
М. Жұмабаев өзінің қамшының сабындай қысқа өмірінде нағыз поэзия биігіне 

самғаған,оның асқар асуларынан өлшеусіз нəр алған біртуар зиялы қайраткер бола білген. 
Мағжан алдымен сыршыл ақын. Мағжан сөзіндей тілге жұмсақ, жүрекке жылы тиетін 
үлбіреген нəзік əуез қазақтың бұрынғы ақындарында болған жоқ.Мағжан жүректің 
қобызын шерте білген ақын. 

Аннотация 
М.Жумабаев за свою короткую жизнь сумел взойти на вершину поэтического 

искусства. Магжан во-первых является поэтом лириком. Слова Магжана были мягкими, 
душевными, до него не было поэтов нежным мотивом излагавших поэзию. Магжан был 
поэтом, который смог затронуть струны сердца.  

Abstract 
M. Zhumabaev in his short life managed to make great achievements in poetry. Firstly, 

Magzhan is a lyric poet. Magzhan’s words were soft and sincere. Before him there were no poets 
with the gentle motive of writing poetry. Magzhan was a poet who was able to touch the strings of 
the heart. 

 
Түйінді сөздер:оқулық, ұлттық , тəрбие , ұстаз, ағартушы. 
Ключевые слова: учебник, национальный, воспитание, педагог, просветитель . 
Keywords: textbook, national, education, teacher, enlightener. 

 
Қазақтың қаны бір, жаны бір жолбасшысы – мұғалімі. 

Еліміздің азғана жылдық ояну дəуіріне баға беру үшін алты алаштың баласы  бас қосса, 
қадірлі орын-мұғалімдердікі. 

                                                            Мағжан Жұмабаев 
 
Барша ғылым салалаларының пайда болуындағы алғы шарт – өмір қажеттігі. Кейін 

тəрбие идеялары адамдар өмерінде аса маңызды рөл атқара бастады. Себебі əртүрі қоғамда 
өсіп келе жатқан ұрпаққа берген тəрбиесіне орай өмір қажеттігі де жылдам немесе 
шабандамайтыны белгілі. Осыдан тəрбие тəжірбиесін топтастыру жəне қорытындылау, 
арнайы оқу тəрбие мекемелерін ұйымдастырып жастарды өмірге дайындаудың қажеттігі 
туындады. [1,б.10] 

Ежелгі заманғы Қытай,Үндістан, Египет,Греция тəрізді дамыған елдерде тəрбие 
жүйесі бір арнаға келтірілді. Алғышқы педагокикалық тұжырымдар сол ғылыми аумақта 
дүниеге келді. Барлық заманда адам баласының рухани дамуына жəне тəн-дене дамуында 
шешуші рөлді халық педагогикасы атқарып келген.Алғашқы адам тəрбиесіне жəне тұлға 

